
HEZKUNTZA SAILA DEPARTAMENTO DE EDUCACIÓN

HEZKUNTZA SAILBURUAREN  AGINDUA, EUSKAL HERRIKO UNIBERTSITATEKO GOI 
HEZKUNTZAKO ZERBITZU PUBLIKOENGATIK 2019-2020ko IKASTURTEAN ORDAINDU 
BEHARREKO PREZIOAK FINKATZEN DITUEN ETA PREZIO HORIETATIK SALBUESTEKO 
ETA BERORIEK GUTXITZEKO BALDINTZAK ZEHAZTEN DITUEN XEDAPEN OROKOR 
BAT EGITEKO PROZESURAKO ALDEZ AURREKO KONTSULTA EZARTZEN DUENA.

Xedapen orokor bat egiten du Hezkuntza Sailak urtero, goi hezkuntzako zerbitzu publikoengatik 
ordaindu beharreko prezio publikoak  eta prezio horietatik salbuesteko eta beroriek gutxitzeko 
baldintzak finkatzeko.

Urriaren 1eko 39/2015 legeak, Administrazio Publikoetako Administrazio Prozedura 
Erkidearenak, 133.1. artikuluan xedatzen duenez, arau-xedapenaren proiektu bat  egin aurretik, 
kontsulta publiko bat, administrazio eskudunaren atariaren bidez, egingo da eta, kontsulta 
horren bidez, etorkizuneko arauak eragin ahal dien pertsona eta erakunde esanguratsuenen 
iritzia jasoko da.

Kontsultak ondorengo alderdiei buruzkoa izan behar du:

a) Ekimenarekin konpondu nahi diren arazoak.
b) Onartzeko premia eta egokitasuna.
c) Arauaren helburuak.
d) Eman daitezkeen beste erantzun batzuk, arautzaileak eta ez arautzaileak.

2017ko abenduaren 12ko Gobernu Kontseiluak xedapen orokorrak egiteko prozedura 
aplikatzeari buruzko jarraibideak onartzen dituen erabakia hartu zuen. Besteak beste, aurre-
kontsultaren izapidea betetzeko jarraibideak ere zehazten ditu, eta xedatzen du izaera 
orokorreko xedapenaren organo sustatzaileak izapidetu dezakeela aurre-kontsulta, EAEko 
administrazio orokorreko egoitza elektronikoko iragarki-taulan iragarkia jarrita, eta informazio 
hori bera Legegunean jarri behar dela, gardentasunari buruzko legislazioak publizitate aktiboari 
buruz agintzen duena bete beharrez. 

Alegia, kontsulta publikoko izapidea: 

 Etorkizuneko arau-erregulatze horrek eragin ahal dien instituzio publiko, pertsona fisiko, 
erakunde edo elkarte guztiei irekita dago.

 Euskal Autonomia Erkidegoko Administrazio Orokorraren web atarian emango da 
argitara.

 Hamar laneguneko epe bat irekitzen da, eragindako instituzioek, herritarrek eta beren 
erakundeek nahi dituzten iradokizun edo ohar guztiak aurkez ditzaten.

Horregatik, legez aurreikusten den eskemaren arabera gauzatzen da, orain, kontsulta 
publikoaren tramite hori. Gainera, arau-proiektua egin aurretik eta abenduaren 22ko 8/2003 
legeak, xedapen orokorrak egiteko prozedurarenak, 4. eta 5. artikuluetan arautzen duen fasean 
gauzatzen da.

J0D0Z-T1JPX-Z69S en la sede electronica http://euskadi.eus/localizador
La autenticidad de este documento puede ser contrastada mediante el localizador

ala ez jakin liteke egoitza elektroniko honetan: http://euskadi.eus/lokalizatzailea
Nahi izanez gero, J0D0Z-T1JPX-Z69S bilagailua erabilita, dokumentu hau egiazkoa den



Apirilaren 11ko 79/2017 dekretuak, Hezkuntza Sailaren egitura organikoa eta funtzionala 
ezartzen dituenak, ematen dizkidan eskuduntzez baliatuz,

EBAZTEN DUT

Lehena.- Kontsulta publikoaren tramitea gauzatzea, Euskal Herriko Unibertsitateko goi 
hezkuntzako zerbitzu publikoengatik 2019-2020ko ikasturtean ordaindu beharreko prezioak 
finkatzen dituen eta prezio horietatik salbuesteko eta beroriek gutxitzeko baldintzak zehazten 
dituen xedapen orokor baten proiektua egin aurretik.

Bigarrena.- Herritarrek eta arauak eragiten dien erakundeek hamar laneguneko epe bat izango 
dute, Euskal Autonomia Erkidegoko Administrazio Orokorraren web atarian argitara eman eta 
hurrengo egunetik kontatzen hasita, agindu honetan planteatutako alderdiei buruz haien iritziak 
helarazteko.

